
Quatter testas dal 2018
Tgi è stà la culpa? Tgi ha fatg furora? Tgi ha
dà svung a quest onn 2018 en il Grischun?

RadiotelevisiunSvizraRumantscha (RTR)
guarda enavos sin quest onn passà cun
agid da diversas persunas ch’èn stadas en
il focusmedial, sut ilmotto «Testas 2018».
L’emissiun «Cuntrasts» ha tschernì quat-
ter persunas: Anja Conzett, la reportra
ch’ha raquintà l’istorgia dals cartels da
construcziun. Olivier Zegg, il bischutier
da Samignun ch’ha gì trais giadas «visita»
da laders quest onn.MattiasBulfoni, l’um
da fatschenta ch’ha vendì sia Clinica Ho-
listica a Susch ed è dalunga s’engaschà en
auters affars regiunals. E per finir: Tonia
Maria Zindel, ina da las acturas principa-
las dal film rumantsch «Amur senza fin»,
la quala ha in’amur particulara per l’En-
giadina.

